
Академик -туған жерінде
М.Қозыбаев атындағы Солтүстік Қазақстан мемлекеттік университетінің ұжымы Қазақстанның жаратылыстану ғылымдарының дамуына елеулі үлес қосқан белгілі ғалымдар Еренғайып Шайхутдинов пен Арыстан Ғазалиевті қарсы алды.
Мамыр айында 85 жасқа толған Ұлттық ғылым академиясының академигі Еренғайып Шайхутдинов туған жерге облыс әкімі Құмар Ақсақаловтың арнайы шақыруымен келіп отыр. Кездесуге қатысқан облыс әкімінің орынбасары Мадияр Қожахмет өңірімізден шыққан белгілі тұлғалармен кездесу игі дәстүрге айналып отырғанын айтты.
- Еренғайып Мәлікүлының есімі Қазақстанға ғана емес, ТМД елдеріне де жақсы таныс. Ол өз емірін химия ғылымы мен білім саласының дамуына арнады. Жеткен жетістіктері - баршамыз үшін мақтаныш, - деген Мадияр Қожахмет солтүстікқазақстандықтармен кездесуге асыға жеткен академикке облыс әкімінің алғысын жеткізді.
Жамбыл ауданының Октябрь ауылында дүниеге келген Ұлттық академияның академигі, химия ғылымдарының докторы, профессор Зейнолла Молдахметов те тамыз айында 85 жасқа толды. Өкінішке қарай, ол бұл кездесуге қатыса алмады. Екі жерлесіміз де химия ғылымына ерте жастан ден қойып, осы күнге дейін саланың дамуына өз үлестерін қосып келеді.
Жиын басында Еренғайып Шайхутдиновтың еңбек жолы туралы шәкірті әрі әріптесі Арыстан Ғазалиев әңгімелеп берді.
- Ол 1956 жылы М.Ломоносов атындағы Мәскеу химиялық технологиялар институтын, ал кейін аспирантураны бітірді. Еңбек жолын Қарағанды синтетикалық каучук зауытында бастаған. Қазақ мемлекеттік университетінде, Қазақ политехникалық институтында ұзақ жылдар бойы қызмет етті. Кейін Қ.Сәтбаев атындағы Қазақ ұлтгық техникалық университетінің және Қазақстан-Ресей университетінің ректоры болды. Оның негізгі ғылыми жұмыстары суда еритін полимерлердің негізіне желімдеуіш қо-сылыстардың қолданылуы және синтез мәселелеріне арналған. Ол - 600-ден астам ғылыми жарияланымның, монографияның, оқулық пен жүзге тарта авторлық патенттің авторы. Оның мыңдаған шәкірті әлемнің түкпір-түкпірінде еңбекетіпжүр.-деді ол.
Еренғайып Мәлікұлы 15 жылдан бері Алматы қалалық ардагерлер кеңесін басқарады.

